fomasyon




Sipo W

nan mete pouvwa w

ansanm ak pouvwa l0t moun

Ou mét sévi ak sesyon fomasyon sa yo nan faz Sipd pou ede ekip SAS4’a ansanm

ak moun ak lidé nan kominote a, epitou pou ede moun ki ap bay divés sévis ak tout
pateneé yo.Yo ap kapab ranfose kapasite yo nan bay sipo pou ede fanm, gason ak aktivis
ki afekte ak vyolans sou fanm e VIH/SIDA.

SESYON 3.1 — Mete pouvwa nou ansanm ak pouvwa |6t moun (2zédtan)

A. Jwet mo sou koze sipd

10 minit | deba
Patisipan yo ap fé yon ti brase lide sou pawol ki gen
rapo ak mo “sip0” a.

B. Men anpil, chay pa lou

15 minit | jwét ak deba

Nan yon ti jwét kote kék patisipan pote yon “moun
ki blese” atrave sal la, yo aprann jan & yo mete
pouvwa yo ansanm ak pouvwa l6t moun, tout moun
jwenn sip0 epi yo santi yo byen kore.

C. Moun ki bezwen sipd nan koze
vyolans sou fanm ak VIH/SIDA

30 minit | brase lide ak deba

Patisipan yo separe an 4 gwoup pou yo brase

lide sou jan pou yo ofri sipo bay 4 kategori moun
nan koze vyolans sou fanm ak VIH/SIDA: moun

ki ap soufri nan sitiyasyon an, moun ki ap sévi ak
vyolans, moun ki ap eseye balanse pouvwa yo, ak
moun ki ap pale sou pwoblém sa yo.

D. Kapasite kominikasyon

65 minit | ti pyés teyat ak deba

Patisipan yo separe an 3 gwoup pou analize 4
kapasite kominikasyon: (1) Louvri, pa fémen, (2)
Ankouraje, pa fose, (3) Bay sipo, pa jije, (4) Koute
plis, pale mwens.

SESYON 3.2 — Wont, move non, vyolans sou fanm ak VIH/SIDA (dezédtan)

A. Konprann lawont

35 minit | refleksyon ak deba

Patisipan yo ap sonje yon I& nan lavi yo kote yo te
wont. Gwoup yo ap brase lide sou egzanp bon lide
ak move lide yo konn genyen I& yo pa satisfe ak
tet yo.

B. Konprann tach move non 40 minit | jwet ak deba

Nan yon jwét kote yon moun ap santi 16t moun rejte
li, epi yo ba li move non pote,patisipan yo analize
santiman ki mache ak tach move non.

C. Ranfose pouvwa moun ki ap 45 minit | istwa ak egzésis

chéche sipd Atravé yon ti istwa, patisipan yo ap gade difikilte ki
egziste nan zafé bay sip0. Yon egzésis ap pémét
patisipan yo we pouvwa moun ki ap chéche sipo yo
genyen, epi pratike teknik pou ranfose pouvwa sa
a, olye pou yo ta kraze |i.

Pa ka pale 50 minit | ti pyés teyat ak deba

(si gen tan) Patisipan yo ap fé plizye ti gwoup 2 moun. Nan
chak gwoup, yon moun ap eseye mande 10t moun
nan yon sip0 byen presi, san li pa pale, ni ekri.
Konsa y ap viv difikilte moun ki bezwen sipo,

men ki santi yo pa ka pale. Tout moun ap analize
difikilte ak posibilite ki genyen nan ofri sipo bay
moun, |& moun nan santi li p&, oswa li pa ka pale.

SESYON 3.3 — Sipd pou moun ki nan pwoblém, oswa nan gwo chanjman nan lavi yo
(dezedtan)

A. Sipd nan chenn vyolans sou fanm 50 minit | ti istwa ak egzésis

ak VIH/SIDA Patisipan yo ap pran yon ti istwa kom gid, pou

yo gade jan fanm kapab pran nan chenn vyolans
ak VIH/SIDA. Nan ti gwoup, yo fé lis moun nan
kominote a ki kapab bay sipo nan chak etap nan
chenn nan, epi ki kalite sipd moun sa yo kapab ofri.

B. Pa jije, pa sitire 70 minit | brase lide ak ti pyés teyat

Nan yon egzésis brase lide, patisipan yo ap
konprann fanm ak gason pa mande sip6 menm jan.
Apre sa, nan ti pyés teyat, yo pratike teknik pou yo
ofri sipd bay gason ki ap fé vyolans sou fanm epi ki
ap eseye chanje, san yo pa ni jije, ni sitire yo, epi
yo mande yo pran responsablite yo pou zak yo.

Sekirite nan relasyon ak 16t moun (si 30 minit | refleksyon ak deba

gen tan) Patisipan yo ap sonje yon I& kote yo te santi yo te
an sekirite, ak yon I yo pa t santi yo an sekirite
nan yon relasyon ak yon moun. Nan yon deba,
yo ap gade enpotans kesyon sekirite a nan yon
relasyon ak yon moun.

SESYON 3.4 — Bay sipd pou moun ki ap bay sipd (dezédtan)

A. Kole zepol ak Iot aktivis

30 minit | jwet ak deba

Patisipan yo separe an 2 gwoup. Chak gwoup
dwe deplase tout manm ekip li a, soti nan yon bo
nan sal la, rive nan yon |6t bo, pandan yo ap suiv
regleman jwét la. Apre sa, y ap pale sou difikilte ak
posiblite ki genyen I& aktivis kole zepol yo ansanm.

B. Pouvwa obsévaté

90 minit | brase lide, ti pyés teyat ak deba
Patisipan yo fé revizyon wol aktivis, epi revize
poukisa li enpotan pou bay aktivis sipd. Ak 5 ti
pyés teyat, yo mete kapasite yo an pratik pou yo
bay Iot aktivis sipd.

Revizyon: Mete pouvwa nou ansanm
ak pouvwa |6t moun
(si gen tan)

10 minit | deba

Patisipan yo revize mesaj prensipal Fomasyon faz
Sipd a nan koze “mete pouvwa nou ansanm ak
pouvwa |6t moun.”

SESY@NB :

—

Mete pouvwa nou
ansanm ak pouvwa

|0t moun

(2zedtan)



A.Jwet mo sou koze sipo

(10 minit)

Objektif
1. Ankouraje patisipan yo konsantre sou koze bay moun sipo.

2. Prezante lide « mete pouvwa nou ansanm ak pouvwa |6t moun » nan konteks bay
moun sipo.

Preparasyon

° Tepe 2 gwo féy papye ansanm epi kole yo sou mi an.

o Kole yon lot fey apa sou mi an.

1. Fé entwodiksyon “SESYON 3.1 — Mete pouvwa nou ansanm ak pouvwa ot moun”
konsa:

“Nou byen kontan we w nan fomasyon SASA! Sesyon sa a fé pati faz sipo SASA! a.

“Wol SASA! se ankouraje chanjman pozitif nan kominote nou yo. Pou ni moun, ni
kominote chanje, yo dwe santi yo gen moun ki apiye yo le y ap fé chanjman

sa a. Nan sesyon sa a n ap gade kouman nou ka ofri sipo bay moun ki ap fé fas ak
pwoblem pouvwa, vyolans sou fanm ak VIH/SIDA.”

2. Ekri mo “sipd” a nan mitan gwo fey papye a.
3. Mande patisipan yo pou yo reflechi sou kék mo oubyen kék ekspresyon ki gen menm

sans ak “sipd.” (Yo ka jwenn pawol tankou: ankouraje, apiye, ede, konsole, elatriye).
Fé egzésis sa a byen vit, san pédi tan.

4. Ekri tout mo yo ak tout ekspresyon yo sou gwo féy papye a, toutotou mo “sipd” a.

5. Esplike: “Pou nou travay sou pwoblem vyolans sou fanm ak VIH/SIDA nan kominote nou yo,
nou dwe ofti sipd nou bay moun ki ap konfwonte pwoblém, moun k ap eseye chanje, epi moun
k ap leve vwa yo nan kominote a. Bay moun sipd, se youn nan fason pou nou mete pouvwa
nou ansanm ak pouvwa Iot moun.”

6. Fé moun yo konnen: nan sesyon fomasyon ki pral vini apre a, n ap reflechi sou kék konsep ak
aplikasyon pratik pou mete pouvwa nou ansanm ak pouvwa ot moun.

B. Men anpil, chay pa lou

(15 minit)

Objektif

o Fé eksperyans mete pouvwa nou ansanm ak pouvwa I6t moun pou bay sipo.

Etap

1. Men sa pou ou di patisipan yo: “Nou pral kdbmanse ak yon
ti egzesis k ap pémet nou pratike aktivite mete pouvwa
nou ansanm ak pouvwa It moun pou nou bay sipo.”

2. Diyo:

a.  “Annou di gen yon moun nan gwoup nou an
ki kase tou 2 pye li yo, epi ki bezwen yo pote
I sot nan yon bo sal la, al nan 16t bd a. Li pa
ka mete menm yon pye ate. Moun sa a ki
gen 2 pye | kikase se_____” (Chwazi yon
gwo moun.)

b.  “Kounye a mwen bezwen yon moun pou
pote zanmi nou an soti nan bo sal sa a, ale
nan ot bo a.” (Chwazi moun nan pami sa ki

pi piti yo.)

c.  “Travay ou se pote moun ki blese a sot nan
bo sal sa a, pou rive nan It bo a. Sonje
byen, youn nan pye | yo pa ka touche ate
menm pandan w ap pote | la.”

3. Kite moun ki ap pote a eseye, men li p ap kapab.
Apre sa, chwazi yon |6t moun ki piti pou vin ede
li. Menm ak 2 moun, yo pa dwe kapab pote gwo
moun nan. Si ou panse yo p ap kapab toujou
menm ak

yon 3zyém moun ki ap ede pote, chwazi 3zyém moun nan e kite yo fé ti esé pou pote gwo
moun nan, san pye | pa janm touche até. Anfen, voye yon bon gwoup moun al ede pote
(tout gwoup la si yo pa twop). Yo dwe pote gwo moun « blese » a sot nan yon bo sal la,
jouk nan 16t bo a, san pye moun nan pa janm touche até.

4. Men kijan pou nou fe deba sou egzesis sa a:

a. Mande premye moun ki t ap eseye pote a: “Kijan ou te santi w le w t ap eseye pote
moun ki blese a pou kont ou? ”

b.  Mande 2zyém moun ki te ede pote a: “Kijan ou te santi w lé se nou 2 sélman ki te
ap eseye pote moun ki blese a?” Sevi ak repons 2 premye patisipan yo pou montre

gwoup la jan 2zyém moun ki t ap ede a pa te santi li pou kont li net, men li pa te rive fé
travay la.

c.  Mande tout moun ki te patisipe nan pote a: “Kijan nou te santi nou lé nou te rive pote
moun blese a rive nan lot bo sal la ? Kontinye fé moun yo pale jiskaske ou tande mo
“pouvwa” ak “sipd” nan sa y ap di yo.

5. Men kijan pou nou fé rezime egzeésis sa a:

a. “Nanegzésis sa a nou wé Ié nou « mete pouvwa nou ansanm ak pouvwa Iot moun »
fout moun ka santi yo byen kore.”

b.  “Lé yon moun bay sipd, oubyen li resevwa sipo, li santi li gen pouvwa.”

c.  “Le youn bay lot sipo, sa kreye yon inite, sa pémét moun mete tét ansanm pou yo
reyalize sa youn pa ka fé pou kont li.”

\

C. Moun ki bezwen sipo nan koze

vyolans sou fanm ak VIH/SIDA

(30 minit)

Objektif

e Pemet patisipan yo idantifye 4 gwoup moun ki plis bezwen sipd nan travay anpeche vyolans
sou fanm ak VIH/SIDA, epi reflechi sou kijan yo kapab bay moun sa yo sipo yo.

Etap

1. Esplike:

a. “Le nap reflechi sou kesyon mete pouvwa nou ansanm ak pouvwa ot moun, se pa
pouvwa yon moun genyen ANNDAN li n ap gade, ni pouvwa yon moun ka genyen
SOU yon lot moun. Sa n ap gade, se jan moun ka mete pouvwa yo ANSANM AK
pouvwa Idt moun pou yo ka vin gen plis pouvwa, epi pou yo ka rive atenn yon objektif
nan tét ansanm.”

b. “Nan sesyon sa a, nou pral pale sou jan pou nou bay moun sipo nou nan 4
sitiyasyon:”

1. Fanm ki ap viv anba vyolans oswa ak VIH/SIDA
2. Gason ki ap sevi ak vyolans sou fanm
3. Fanm ak gason ki ap eseye ekilibre pouvwa yo egal-ego

4. Fanm ak gason k ap pale an piblik sou koze vyolans sou fanm ak
VIH/SIDA

c. “Pou egzesis sa a, patisipan yo pral fome 4 gwoup. Chak gwoup ap brase
lide sou fason pou yo bay moun sipo pou youn nan ka sa yo.”

d.  “Gwoup yo ap genyen 10 minit pou yo vini ak lide pratik pou nou bay
moun sipo nan ka yo etidye a.”

2. Mande patisipan yo divize tet yo an 4 gwoup. Fé yo konte tét yo sot sou 1 rive
sou 4 jiskaske chak patisipan gen yon nimewo, epi y ap fe yon ti gwoup ak
moun ki gen menm nimewo a.

3. Bay chak gwoup youn nan 4 kategori moun ki plis bezwen sip6 yo.

4. Aveti gwoup la Ié li rete 5 minit pou aktivite a fini. Apre 10 minit di: “kanpe la!”
Mande patisipan yo pou yo tounen chita nan wonn nan anko.

5. Mande chak gwoup pou yo prezante lide yo, youn apre lot. Apre chak
prezantasyon, remésye moun ki fé prezantasyon an, epi poze gwoup la kesyon
sa yo:

a. ‘“Eske nou dako ak sijesyon sa yo? Si wi, poukisa? Si non, poukisa?

b.  “Eske nou gen Iot sijesyon nou ta vle ajoute?”

¢.  “Poukisa li enpdtan pou nou reflechi sou kijan pou nou bay moun sipd nan
ka sa yo?”

6. Fé rezime pwen prensipal yo:
a. “Sipo vle di mete pouvwa nou ansanm ak pouvwa Iot moun.”

b.  “Nan SASA!, genyen 4 gwoup ki pi enpdtan pou nou bay sipo: 1- Fanm ki
ap viv anba vyolans oswa ak VIH/SIDA; 2- Gason ki ap sévi ak vyolans
sou fanm; 3- Fanm ak gason ki ap eseye ekilibre pouvwa yo egal-ego; 4-
Fanm ak gason k ap pale an piblik sou koze vyolans sou fanm ak
VIH/SIDA.”

c.  “Genyen anpil fason nou kapab mete pouvwa nou ansanm ak pouvwa lot

moun. Lé nou reflechi sou tout fason sa yo alavans, sa pémét nou jwenn
pi bon lide ak pi bon rezilta nan sipd n ap bay la.”

D. Kapasite kominikasyon

(65 minit)

Objektif

*  Aprann kapasite kominikasyon e pratike yo nan sitiyasyon kote n ap bay sipo.

Preparasyon

e Prepare 4 gwo fey papye, chak féy ap genyen youn nan tit pi ba yo, epi mete yo sou kote:
Louvri, pa femen Bay sipo, pa jije
Ankouraje, pa fose Koute plis, pale mwens

e Prepare 3 10t gwo féy papye, chak féy ap genyen youn nan ti pyes teyat ki nan Etap 7 la

Etap

1. Esplike: “Moun k ap bay sipd gen pouvwa pou yo fe |6t moun santi moun aksepte yo jan yo
ye nan sitiyasyon y ap viv la. Moun ki ap bay sipo yo rive fé sa nan montre yo enterese nan
sitiyasyon moun yo epi yo koute yo ak atansyon. Sa pa fasil jan moun ta panse a, epi sa mande
kék kapasite espesyal nan zafé kominikasyon. Nan egzésis sa a, nou pral pratike kek nan
kapasite sa yo.”

2. Kwoke 4 gwo féy papye nou te prepare yo, ki prezante 4 kapasite kominikasyon yo. Di ou pral
esplike chak kapasite byen vit epi apre sa, chak moun ap gen chans pou yo pratike yo.

3. Esplike chak nan kapasite ki pi ba yo, epi fé yon ti demonstrasyon:

a. Louvri, pa fémen
“Veye jan w ap mennen ko w, pozisyon w, jes w ap fé yo, mesaj w ap voye san ou pa pale!
Lé w dekwaze bra w pandan w ap gade 10t moun, epi w fé yon ti panche ann avan, moun
nan ap santi ou enterese pale avek li.”

b.  Ankouraje, pa fose
“Bay moun tan pou yo reflechi. Fe ti komante tankou ‘ban m plis detay sou sa,’ *ki jan w te
santi w lé sa a,” oubyen ou gen dwa annik souke tet ou pou montre w ap koute, ou kapab
ede moun santi yo an sekirite, epi yo ka pale sa ki sou ke yo.”

c. Bay sipo, pajije

“Si nou annik fe moun yo sonje nou la pou nou ba yo sipd, san nou pa jije yo, sa ka ede
moun yo santi moun aksepte yo, sa pémet yo pa santi yo gen move non, ni yo pa santi
yo wont.”

" d. Koute plis, pale mwens

“Le nou bay moun chans pou yo pale, sa ka fé yo santi genyen moun k ap koute yo,
epi sa ka fe yo santi yo gen vale.”

4. Esplike: “Patisipan yo ap fome 3 gwoup. Anndan chak gwoup, patisipan yo ap jwe 4 ti
pyeés teyat, youn apre lot. Pou chak istwa, yon moun ap jwe wdl moun ki sibi vyolans lan,
yon lot moun ap jwe wol sa ki ap bay sipo a, epi rés manm gwoup yo ap obsévate. Pa gen
repetisyon alavans, epi fi ka jwe wol gason, e vise-vésa. Akté yo ap jwe pyés la selman pou
obsévate ki nan gwoup yo a.”

5. Gade si pa gen kesyon epi kontinye esplike: “Apre 2 minit nan chak ti pyés, mwen pral di
*kanpe la!” Lé sa a, 2 nan obsévaté yo ap tounen akté. Y ap kontinye ti pyés teyat la nan
pwen kote akte anvan yo te rete nan istwa a. Le chak ti pyés fin jwe, obsevaté yo ap pale ak
akté yo sou sa ki te mache byen ak sa ki merite yon ti travay nan jan yo pratike 4 kapasite
kominikasyon yo.”

6. Mande patisipan yo fe 3 gwoup. Fé yo konte tét yo sot sou 1 rive sou 3 jiskaske chak gen
nimewo pa yo epi y ap fé ekip ak moun ki gen menm nimewo.

7. Esplike 4 ti pyés teyat yo, epi kwoke gwo féy papye yo sou mi an ak esplikasyon yo:

a. “Pyés nimewo 1 an se istwa yon jenn fi adolesan. Menayj li fose li fe bagay avék Ii.
Li ale nan yon sant sante pou yo ka ede li. Men li wont anpil poutét i pa vyéj anko,
malgre Ii jen anpil epi li poko marye.

b.  “Pyes nimewo 2 a se istwa yon fanm ki tande vwazen an ki ap bat madanm li pandan
lap dili, li pral pran yon lot fi. Lé li tande vwazen an soti, li ale rann vwazin nan vizit
pou li ka bay li sipd. Li konnen sa p ap fasil pou li pale ak vwazin nan paske li konnen fi
a wont anpil déske li gen yon mari ki vyolan.”

c.  “Pyes nimewo 3 a se istwa yon gason ki marye depi 8 tan, epi ki pran yon menaj sou
kote, sa pa gen lontan. Li ap di yon zanmi li, li peé pou menaj li a pa gen VIH/SIDA
paske li pa janm mete pwoteksyon lé | ap fé bagay avé I.”

d.  “Pyes nimewo 4 la se istwa yon lidé kominoté nan katye a ki komanse pale sou koze
vyolans sou fanm ak VIH/SIDA nan yon rankont kominoté. Lé li ap pale, kék moun ki la
yo ap eseye entewonp li, epi yo joure li, yo pase li nan betiz. Ou se yon patisipan nan
reyinyon an. Kisa ou di?”

8. Bay chak gwoup 1 minit pou yo deside pou chak pyeés teyat yo: ki moun ki pral jwe wol akté
pandan 2 premye minit yo, epi ki moun ki pral jwe wol akté pandan 2 dénye minit yo.

9. Esplike patisipan yo gwoup la ap jwe ti pyes sa yo, epi yo tout pral fe chanjman akté yo an
menm tan, pandan w ap kontwole tan an. Ou pral di yo ki le pou yo komanse ak ki I& pou yo
kanpe, 1& pou yo fé chanjman akte, I& pou yo chanje pyés y ap jwe a, ak le pou yo di sa yo
panse.

10. Men kijan pou nou gide ti pyes teyat yo:

a. Anonse: “Obsevaté yo, sonje pou nou gade jan moun ki ap bay sipo yo ap sevi ak 4
kapasite kominikasyon yo. Nou mét komanse ak premye pyes teyat la.”

b.  Apre 2 minit fin pase, di: “Kanpe la epi chanje wol.” Tann yon ti moman pandan
2zyem gwoup akté yo ap pran plas yo, epi di: “Obsevaté yo, sonje se pou nou obseve
jan moun ki ap bay sipo yo ap sevi ak 4 kapasite kominikasyon yo. Nou mét kontinye
pyeés la kote i te kanpe a!”

c.  Apre 2 minit anko pase, di: “Kanpe la! Obsévate, tanpri di akte yo sa nou panse sou
jan yo te sévi ak 4 kapasite kominikasyon yo. Nou gen 2 minit pou sa.”

d.  Apre 2 minit deba, di byen f0: “Kanpe la, epi prepare nou pou nou jwe pyés teyat
nimewo 2 a.” Tann yon ti moman pandan pwochen gwoup akte yo ap pran plas yo
anvan ou di: “Obsevaté yo, sonje se pou nou obséve jan moun ki ap bay sipo yo ap
sévi ak 4 kapasite kominikasyon yo. Nou mét kdmanse jwe pyes la!”

e. Repete etap sa yo jiskaske gwoup yo fin jwe tout 4 pyes teyat yo.

11. Apre egzésis la fini, rasanble patisipan yo. Fé yo fé yon gwo wonn, epi mande 2 moun nan
chak gwoup pou yo jwe youn nan pyés teyat yo, pandan 0t patisipan yo ap obséve. Kite yo
jwe chak pyes teyat pandan 3 minit.

12. Apre chak pyés teyat, mande patisipan yo:

a.  ‘Kilés nan kapasite kominikasyon yo nou te wé yo te sevi avék yo?”

b.  “Eske nou gen komanté sou jan yo te sévi ak kapasite sa yo?”

13. Men kijan pou nou fe deba sou egzesis la:

a.  Mande patisipan yo: “Antanke moun ki te ap bay sipo, kijan nou te santi nou? Kisa ki
te fasil? Kisa ki te difisil?

b.  Mande patisipan yo: "Antanke moun ki te ap resevwa sipo, kijan nou te santi nou?
Kisa ki te fasil? Kisa ki te difisil? ”

14. Fé rezime egzésis la. Apiye sou pwen sa yo:

a. ‘“Kapasite kominikasyon sa yo mande pratik pou nou vin fo ladan yo. Ak pratik, y ap
tounen abitid, tou natirélman.”

b.  “Ou ka pratike kapasite kominikasyon sa yo Ié w ap pale ak zanmi w oswa ak fanmi

”

w.

SESY@NB : )

Wont
move non,
vyolans sou fanm

ak VIH/SIDA

(dezedtan)




A.Konprann lawont

(35 minit)

Objektif
Analize santiman lawont.

Montre moun kapab depase wont yo Ié yo mete pouvwa yo ansanm ak pa l6t moun.

Preparasyon

Prepare 2 gwo fey papye, youn ak tit “Wont”, epi 10t la ak tit “Pouvwa.” Mete yo sou kote epi

vire yo fas anba.

Etap

Entwodui “SESYON 3.2 — Mete pouvwa nou ansanm ak pa |6t moun” konsa: S X
- s e 0@
“Nou byen kontan we w nan SASA’ Anpil moun pa cheche sipo paske yo wont oubyen teop (
paske yo pé pote move non. Lawont ak move non se gwo baryé nan wout moun ki ap ‘e @po ¢
chéche sipo. Yo lakoz vyolans sou fanm ak VIH/SIDA ap kontinye. Nan sesyon fomasyon * ¢ ® ® @
sa a, nou pral pale sou santiman sa yo ak sa nou ka fé pou nou ede moun depase yo.” ~ * * @ @ @
[ ] . . ‘
Esplike: “Pou egzésis sa a, nou pral chita byen aléz sou chéz nou, epi fenmen je nou. e e o
Tanpri koute sa mwen pral li a, epi eseye weé imaj yo anndan imajinasyon nou.” o0
®
3. Lé je tout moun fenmen, li enstriksyon imajinasyon ki pi ba a. Pran san w, pa fé vites ditou,

pou tout patisipan ka gen chans pou yo byen imajine sa w ap di yo. Le w we li make “(poz)”,
fe yon ti kanpe lekti a, fé yon ti respire an pwofonde, san bri, epi konte lantman rive sou 5

pou ou kite yon ti tan pase. Men téks enstriksyon imajinasyon an:

4. “Eseye sonje yon lé kote ou te santi ou malalez akdz yon bagay ou te fe mal, oswa yon
bagay ou pa t renmen nan ou menm. (poz) Li te ka Ié ou te timoun piti, oswa pandan
adolesans ou, oubyen nan laj granmoun tou. (poz) Se ka yon bagay ki te pase lontan,
oubyen yon bagay ki fenk pase. (poz) Se te yon sitiyasyon kote ou te santi li te difisil pou
ou te aksepte tét ou jan ou te ye a, oswa pou aksepte sa ou te fé a. Ou ta renmen kapab
defe sa ou te fé a, oubyen ou santi se disparét ou ta anvi disparet. (poz) Gen dwa se te
nan aparans ou, oubyen nan kapasite w, oubyen tou se ka akdz jan paran w, zanmi w
oubyen moun ou avé | la te trete w. Sonje ki sa ki te fé w santi w malaléz konsa. (poz) Sonje
moman sa a byen. Eseye sonje tout ti detay. (poz)

“Eske santiman sa ou te santi a te dire yon ti moman, kék jou, oubyen plizyé lane? (poz)
Kisa santiman sa a te ye? (pdz) Ki move lide ak move pawol ou te genyen kont pwop tét
ou? (poz) Eske w te gen keék lide pozitif nan tét ou ki te ba ou fos ak espwa pou ou te ka
vanse? (poz) Kisa lide ak pawol pozitif sa yo te ye? (pdz) Eseye sonje moman sa a byen:
moun ki te nan lavi w, sa ou t ap fé chak jou. Eske jan w te santi w la te gen yon enpak sou
yo? (pdz) Sonje Ié sa te rive a. Sonje tout detay yo. (p6z)”

“Le ou santi ou pare, ou meét louvri je w.”
5. Angaje yon deba sou egzésis la konsa:

a. Esplike: Lé nou pa fye de tét nou akoz jan nou ye, oubyen akoz yon bagay nou fé, nou
genyen move lide ak move pawol anndan tét nou k ap kenbe nou anba, tankou ‘Mwen
two sot,” ‘M anvi disparet,” ‘Mwen rayi tet mwen.” Yo rele move santiman sa yo: ‘wont.”

b.  Kwoke gwo féy papye ki gen “Wont” make sou li a.

c.  \Mande patisipan yo: “Lé n ap sonje moman kote nou pa te fyé de tet nou, ki move lide
ki te pase nan tét nou?” Make repons patisipan yo sou gwo fey papye ki gen “Wont”
make sou li a.

d.  Esplike: “Konsa tou, Ié nou pa fyé de tét nou akdz jan nou ye a, oubyen akoz yon
bagay nou fe, konn gen kék bon lide ak pawol anndan tét nou ki ap eseye ban nou fos
ak espwa pou nou reprann tet nou, epi pou nou kanpe sou 2 pye milité nou, tankou:
‘Mwen se yon bon moun,’ ‘Se yon bon leson pou lavni,” ‘Mwen kapab fé tet mwen pou
m tounen moun mwen vle ye a,” ‘Mwen gen ase kouraj pou m regle sitiyasyon sa a.’
Sa konn pi difisil pou nou tande lide sa yo, men se yo k ap fé nou sonje pouvwa nou
genyen an.”

e. Kwoke gwo féy papye ki gen mo “Pouvwa” make sou li a.

f.  Mande patisipan yo: “L& n ap sonje moman kote nou pa te fyé de tét nou, ki bon
lide ki te pase nan tet nou?” Make repons patisipan yo sou gwo fey papye ki gen mo
“Pouvwa” make sou li a.

g. Esplike yo bon lide sa yo ki ba nou kouraj ak espwa pou nou kontinye vanse, yo ba

nou pouvwa.

6. Férezime a. Apiye sou pwen sa yo:

“Moun ki nan pwoblém konn santi yo wont. Yo pa fyé de tet yo, epi yo konn genyen

a.
move lide kont pwop tét yo.”
b.  “Wont soti anndan nou menm I& nou jije tét nou, epi nou kwe nou pa bon, oubyen nou
pa vo anyen.”
c.  “Pou nou depase wont lan, nou ka ankouraje tét nou ak I6t moun pou nou konsantre

sou bon lide ki ba nou pouvwa.”

B. Konprann tach move non

(40 minit)

Objektif

e Analize laperéz ak santiman ki mache ak tach move non.
e Montre moun kapab depase tach move non I& yo mete pouvwa yo ansanm ak pa It moun. o0 ¢
0

D @ Q ' .

Preparasyon
' e 09

e Ekri pawdl ki pi ba yo sou ti moso papye. Mete yon pawol sou chak moso papye jiskaske ou ' e ap
gen youn pou chak patisipan: s om@
Se pa pwoblém pa m. Se fot ou. Treeeoo
e o . ‘
Sa pa gade m. Se ou pou yo blame. ce ¢
o0
®

Mwen te di w kite [i.
Pran yon moso papye, ekri pawol sa yo sou li: “Mwen genyen VIH/SIDA e m ap sibi vyolans

nan men mari mwen.”

Etap

1. Mande tout patisipan yo pou yo fome yon sék, epi mande yon fi pou li kanpe nan mitan sek
la. Bay fi ki nan mitan an papye ki di: “Mwen genyen VIH/SIDA e m ap sibi vyolans nan men

mari mwen.” Di fi a pou li pa montre pésonn sa ki ekri sou papye a.

Bay chak Iot patisipan yo youn nan 10t papye ou te prepare yo. Sonje mande patisipan yo
pou yo pa montre pésonn |6t moun sa ki ekri sou papye yo.

Mande tout moun ki fome sék la pou yo kenbe men, epi pou yo antoure moun ki nan mitan

an.

4. Esplike yo moun ki nan mitan an bezwen sipd patisipan ki nan sék la — li bezwen moun ki
ap dako pou y al kanpe ansanm ave | nan mitan sek la. Pou li jwenn moun ki apiye li, li ap

pale ak patisipan yo youn pa youn. L ap li pawol ki sou papye li a, epi | ap tande repons
chak patisipan yo. o0 9
5. Komanse jwét la. Nan premye tou a, fi ki nan mitan an p ap jwenn okenn sipd, tout moun ap 0 : ®
rejte li. 'eceeo ®
- s e 0@
6. Leé fi nan mitan an fin pase anviwon 2 minit ap eseye jwenn sipo, fe yon ti kanpe egzesis la, ‘e o9 ®
epi bay esplikasyon sa yo : ' eap ®
a.  “Nan yon ti moman, mwen pral mande tout moun pou nou fenmen je nou.” " o0 @O
. Treeo0
b.  “Mwen pral mache alantou sék la, epi m ap manyen kék nan nou nan do. Moun m ap Tecep
manyen nan do yo, papye yo p ap valab anko. Se pou yo reflechi sou yon pawol pozitif e e .
ki montre yo vle bay fi ki nan mitan an sipo yo. Leé fi a ap vin kote yo, y ap di pawol o
pozitif la, epi yo pral kanpe ave | nan mitan sek la.” o0 ®
o [ )

c. “Kounye a, m ap mande tout moun, tanpri fenmen je nou.”

7. Manyen 4 patisipan nan do. Fe patisipan yo sonje moun ou manyen yo ap di yon pawol
pozitif pou yo bay fi a sipd & li ap vin kote yo, epi yo ap kanpe avé | nan mitan sék la.
Mande moun yo pou yo louvri je yo.

8. Rekomanse jwet la, epi kontinye jiskaske tout 4 moun ou te manyen nan do yo kanpe nan
mitan sek la ansanm ak premye fi a.

9. Remande moun yo fenmen je yo ankd, epi manyen plis patisipan nan do (10 konsa, si gen
ase moun). Mande fi a rekdmanse chéche sipd nan sek la. Lé tout sa ou te manyen nan do
yo nan mitan sek la, fé yon 10t tou anko ak plis patisipan toujou. Epi yon dénye tou kote w
ap manyen tout patisipan ki rete nan sek la. Kidonk, nan fen an, tout moun ki te fome sék la

kanpe ansanm ak fi a pou ba i sipo.

10. Angaje yon deba sou egzesis la konsa:

Mande fi ki te nan mitan an: “Kijan ou te santi w nan premye tou jwét la?” (Men kék
repons li kapab bay: li santi yo rejte li, li pa ka fé anyen, li wont, li pa gen fos oswa
pouvwa, elatriye.)

SASA/ Fomasyon ranfose kapasite faz Sipo | 18

a.



b.  Mande li: *Kijan ou te santi w nan dénye tou jwet la?” (Men kék repons li kapab bay: li
soulaje, li jwenn fos oswa pouvwa, li santi yo konprann li, elatriye.)

c.  Mande Iot patisipan yo: “Kijan nou te santi nou Ié nou te refize ede fi ki te nan mitan
an?” (Men kek repons yo ka bay: yo gen pouvwa, yo pa t santi yo byen, yo santi yo
koupab, elatriye.)

d.  Mande tout patisipan yo: “Kisa nou te santi Ié nou menm oubyen lot moun yo te
komanse al jwenn Ii nan mitan sék la? Eske sa te chanje jan pouvwa te distribye
anndan gwoup la?”

e. Esplike: “Sa a se te egzanp yon moun ki sibi vyolans akoz li genyen viris VIH/
SIDA, epi ki santi kominote a rejte li. Eske nou ka bay kék Iot egzanp ki ka lakoz yon
kominote rejte yon moun?”

11. Esplike: “Moun konn santi tach move non sou yo Ié kominote a rejte yo, oswa yo pa trete yo
ak respé, akoz yon sikonstans yo ladan n.”

12. Fé rezime egzésis la. Apiye sou pwen sa yo:
a.  “Move non soti nan men lot moun, li soti nan alantou moun k ap sibili a.”

b.  “Move non eseye fe moun santi yo pa gen pouvwa. Se yon mwayen pou fé kék moun
genyen pouvwa sou lot moun.”

c.  “Egzesis la montre nou: plis moun mete pouvwa yo ansanm ak pouvwa yon moun k ap
sibi move non, plis moun sa a ap santi li gen pouvwa.”

d.  “Yon fi ki gen viris VIH/SIDA, epi k ap sibi vyolans, kapab sévi ak pouvwa li pou konbat
move non, epi pou li chéche sipo nan men lot moun.”

13. Mande gwoup la pou yo bay kék egzanp kote yo te wé yon moun sibi move non pa rapo
ak vyolans sou fanm, oswa VIH/SIDA. Mande patisipan yo pou yo bay egzanp fi ak egzanp
gason. Egzanp yo dwe gen rap0 ak vyolans sou fanm, oswa VIH/SIDA.

14. Fé rezime egzésis la. Apiye sou pwen sa yo:

a.  “Malge move non soti nan men lot moun, lawont se yon santiman ki anndan nou.”

b.  “Lawont ka lakoz moun santi yo pa gen pouvwa. Men yon ti pawdl pozitif kapab ede yo
rejwenn pouvwa yo.”

c.  “Yon fanm ki genyen VIH/SIDA, oswa k ap sibi vyolans, kapab sevi ak pouvwa li pou i
konbat lawont ak tach move non yo ba li a, epi pou li chéche sipd nan men I6t moun.”

d.  “Lé moun nan gwo pwoblém, yo konn pa sonje di pawol pozitif, ni pou pwop tét yo, ni
pou lot moun. Nou menm, antanke moun ki ap ofti sipo nou bay sa ki nan pwoblém e

ki ap chéche rejwenn pouvwa yo, nou kapab bay plis pawol pozitif, epi kore moun yo,
olye pou nou ta rejte yo. Sa ap pemet lawont ak tach move non vin diminye.”

Not pou fasilitaté a

*  Sipa gen fi nan gwoup patisipan yo, mande yon gason pou li jwe wol fi k ap sibi vyolans
lan, kidonk fi ki kanpe nan mitan sék la.

C. Ranfose pouvwa moun

kap chéche sipo (45 minit)
Objektif

e Montre jan moun k ap cheche sipo genyen pouvwa pou yo mande, epi pou yo aksepte sipod nan
men 10t moun.

e Fé pratik ranfose pouvwa moun k ap cheche sipo, olye pou kraze pouvwa yo.

Preparasyon

e  Kwoke 4 gwo féy papye sou mi an.

Etap

1. Mande patisipan yo imajine sitiyasyon sa a:
“Yon gason ap fose madanm li fé bagay avek li. Li twonpe madanm i plizye fwa deja. Madanm
nan pé pou li pa trape VIH/SIDA. Li mande yon zanmi nan zon nan pou li vin kote Ii pandan
mari li pa la. Lé zanmi an rive, li jwenn manmzél chita sou kabann Ii ak 2 men nan tét. ”

2. Nan tét youn nan gwo fey papye ki sou mi an, ekri: “Moun k ap chéche sipo”.

3. Mande patisipan yo: “Dapre nou menm, kijan madanm yo fose fé bagay la santi li?” Ekri repons
patisipan yo sou menm féy papye a.

4. Mande patisipan yo: ‘Kisa nou panse | ap di tét li konsa?” Ekri repons patisipan yo toujou sou
menm fey papye a.

5. Nan tet yon 1ot gwo fey ki sou mi an, ekri: “Moun k ap bay sipd”.
6. Mande patisipan yo: “Dapre nou menm, kijan moun k ap bay sipo a santi li?”
7. Esplike: “Anpil fwa, I& yon moun ap chéche sipo, li santi i san pouvwa. Genyen 2 rezon pou sa:
a.  Moun k ap cheche sipo a genyen yon pwoblém li pa santi li ka rezoud pou kont Ii.
b.  Nan kominote nou yo, yo konn panse, le yon moun ap mande sipo, sa vle di li féb, oubyen
li san pouvwa. Gendele, menm nou menm ki ap bay sipd a, nou ka fe moun nan santi li pi
féb toujou, si nou pa fé atansyon.”
8. Mande: “Eske sa rive nou deja, swa pandan n ap chéche sipo, swa pandan n ap bay sipo?”
9. Esplike: “Nou pral fe yon ti brase lide rapid. N ap fé sa 2 pa 2. Mete w ansanm ak yon moun
ki bo kote w la epi echanje lide sou ki eré moun ki ap bay sipd a kapab fé, ki ka fé moun ki ap

chéche sipo a santi li pi feb toujou, nan ka vyolans sou fanm, oswa VIH/SIDA. Nou gen 2 minit
pou nou reflechi sou sa. Ekri lide nou yo nan kaye nou.”

10.

11.

12.

13.

14,

15.

16.

17.

18.

Pandan gwoup yo ap travay, ekri tit “F& moun nan santi li pi féb toujou” nan tét yon féy
papye ki sou mi an.

Le 2 minit la fin pase, mande gwoup yo pou yo prezante rezilta yo bay tout moun. Rezime
repons yo sou fey papye a, nan fom yon lis.

Esplike: “Nan menm gwoup yo, kounye a nou pral pale sou sa moun k ap bay sipo a kapab
di pou ranfose kouraj ak pouvwa moun ki sibi vyolans, oubyen ki genyen VIH/SIDA. Nou
gen 2 minit pou nou reflechi sou sa an gwoup. Ekri lide nou yo nan kaye nou.”

Pandan gwoup yo ap travay, ekri tit “Ranfose pouvwa moun k ap chéche sipd” nan tét
4triyém féy papye ki sou mi a.

Le 2 minit la fin pase, mande gwoup yo pou yo prezante rezilta yo bay tout moun. Rezime
repons yo sou fey papye a, nan fom yon lis.

Esplike: “Egzanp sa yo pémét moun ki ap cheche sipo yo sonje pwdp pouvwa pa yo. Nou
pral fé yon egzesis sou fom yon ti pyes teyat kounye a, pou nou fe pratik ranfose pouvwa
moun ki ap chéche sipd. Nan chak gwoup, yon moun ap jwe wol moun ki ap chéche sipo a,
epi lot moun nan ap jwe wol moun ki ap bay sipd a. Apre 3 minit, m ap ba nou siyal pou nou
chanje wol.”

Esplike patisipan yo se toujou menm sitiyasyon anvan an y ap jwe. Reli ti istwa a pou
gwoup la (gade etap 1).

Komanse egzesis la. Apre 3 minit di yo “kanpe la epi chanje wol.” Apre 3 minit anko di yo
*kanpe la!” epi mande patisipan yo pou yo tout rasanble anko nan yon gwo wonn pou deba.

Mande patisipan yo:

a.  “Kijan nou te santi nou nan wol moun k ap bay sipd a?”

b.  “Kijan nou te santi nou nan wol moun k ap chéche sipo a?”
c. ‘Kisa egzésis sa a montre nou?”
19. Fé rezime egzésis la. Apiye sou pwen sa yo:

a. “Moun ki santi yo wont, oubyen ki pote move non genyen pouvwa pou yo
depase kondisyon sa yo. Antanke moun ki ap bay sipo, nou kapab mete
pouvwa nou ansanm ak pouvwa pa yo pou montre yo nou aksepte yo
jan yo ye a, epi montre yo nou pa bay yo vag.”

b.  “Antanke moun ki ap bay sipd, nou ka gen tandans panse se nou ki
genyen pouvwa, epi moun ki ap cheche sipo a pa genyen pouvwa li
menm. Nou dwe veye pou sa pa rive.”

c.  “Moun ki ap cheche sipo genyen pouvwa anndan yo. Se wol moun ki ap
bay sipd a pou li ranfose pouvwa moun ki ap chéche sipd a, epi ede li
rejwenn pouvwa sa a pou li santi li djanm.

d.  “Pou nou kreye chanjman ki pozitif, nou dwe tabli yon relasyon konfyans
ak moun ki ap chéche sipo a, kote n ap mete pouvwa nou ansanm ak
pouvwa pa li, yon jan pou youn pa gen pouvwa sou sou Iot la.”

Pa ka pale

(50 minit)

Objektif

e Fé eksperyans difikilte ak posibilite ki egziste 1€ moun ki ap chéche sipd santi yo pa ka pale.

Preparasyon

e Fé 3 fotokopi epi dekoupe chak “Deskripsyon sitiyasyon ak demann sipd pou ti pyes teyat Bay sipo -
Resevwa sipo” ki nan fen esplikasyon egzesis sa a.

Etap

1. Esplike patisipan yo: “Pafwa, moun ki bezwen sipd yo pé mande li, oubyen yo pa konnen kijan pou yo
mande li. Genyen moun ki pé pou yo pa rejte yo. Genyen 1ot ki panse si yo mande sipo, sa va fé moun
we yo féb.”

2. Mande patisipan yo: “Ki lot barye moun kapab rankontre Ié yo ap mande sipd?” Bay patisipan yo kek
minit pou yo pataje lide ak eskperyans yo.

3. Esplike gwoup la, yo pral jwe kek ti pyes teyat kote barye sa yo ap fé li difisil pou yon moun esplike ki
sipo li bezwen.

4. Feé patisipan yo 0ganize yo 2 pa 2.

10.

11.

Esplike egzeésis la:

a.

b.

d.

“Chak gwoup 2 moun ap genyen yon sitiyasyon kote yon moun ap mande yon Iot sipo.”

“Moun ki ap mande sipd a ap resevwa yon ti féy papye apa ki detaye sa pou li mande a
(Demann sipd a). Li pa dwe montre okenn moun papye a, ni di pésonn sa ki ekri sou li a.”

“Nan ti pyés teyat la, moun ki ap mande sipd a pa gen dwa ni pale, ni ekri, ni fé desen, men
li dwe eseye kominike ak 16t moun nan jan Ii kapab, pou li mande egzakteman sa ki ekri
sou ti papye a.”

“N ap gen 5 minit pou nou fé egzesis sa a.”

Mande chak pé moun: “Chwazi kiyés ki pral mande sipo, epi kiyés ki pral bay sipo.”

Bay chak gwoup yon “Deskripsyon sitiyasyon”, epi bay moun ki ap mande sipo a “Demann sipo”
ki mache ak deskripsyon an.

Komanse ti pyes teyat yo.

Fé gwoup yo konnen [€ li rete 1 minit pou yo fini.

Le 5 minit la rive, di “kanpe la!” epi fé patisipan yo fé& yon gwo wonn pou deba.

Angaje deba a konsa:

a.

Mande moun ki t ap mande sip0 yo: “Kijan nou te santi nou Ié nou wé nou pa ka ni pale, ni

ekri?

Mande patisipan ki t ap bay sipd yo: “Kijan nou te santi nou lé nou wé nou pa t kapab
konprann tout sa 16t moun nan t ap eseye di nou an?”

Mande tout patisipan yo:

iv.

“Kijan santiman nou yo vin chanje pandan nou t ap fé aktivite a?”
“Ki estrateji nou te itilize pou youn kominike ak 10t?”

“Eske nou vin santi nou dekouraje? Kijan sa afekte kominikasyon nou youn ak
[6t?”

“Eske nou te rive anvi kite sa?”

Esplike: “Pafwa, le moun ap mande sipo, sitou pou pwoblém ki delika, tankou vyolans sou
fanm ak VIH/SIDA, yo nan sitiyasyon kote yo ta dwe bay enfomasyon entim, oswa lot moun
ap gade yo mal e bay yo pote move non.”

Mande patisipan yo:

“Dapre nou menm, kijan yon moun ki ap mande sipo ap santi li nan yon sitiyasyon
konsa?”

“Nan egzésis sa a, kominikasyon an te difisil paske nou pa t ka ni pale, ni ekri.
Men nan sitiyasyon reyel, kisa ki ta kapab rann i difisil pou moun mande sipo lé
yo ap sibi vyolans, oswa yo genyen VIH/SIDA?”

(Men keék repons yo kapab bay: yo ka vle evite nou, yo ka santi li danjere, yo ka
pedi konfyans nan nou, yo ka pé, sa ka gen konsekans nou pa t prevwa, elatriye.)

ii. ~ “Ki danje ki genyen lé nou eseye pouse moun pou yo cheche sipo, oubyen pou yo
pale lé yo poko pare pou sa?”

(Men kek repons yo kapab bay: yo ka vle evite nou, yo ka santi li danjere, yo ka
pedi konfyans nan nou, yo ka pé, sa ka gen konsekans nou pa t prevwa, elatriye.)

iv.  “Kisa moun ki ap bay sipo a kapab di oubyen fé pou rann i pi fasil pou moun ki
bezwen sipo a pale?”

(Men keék repons yo kapab bay: Fe yo konnen y ap kenbe konvesasyon an
konfidansyél, montre yo aksepte yo jan yo ye a, konn ki kote pou yo refere yo, offi
yon lot randevou pou yo pale plis pita, elatriye).

f.  Fé rezime egzesis la. Apiye sou pwen sa yo:
i.  ‘Moun ki ap mande sipo genyen yon pouvwa anndan yo, yo pa enpuisan.”
ii.  “Lé nou gen pasyans, bon konprann, epi Ié nou pa pote jijman sou moun, nou bay
moun ki ap chéche sipo yo tan yo bezwen pou yo jwenn pwdp pouvwa pa yo, epi

pou yo ka mande sipo a.”

iii. ~ “Lé nou mete pouvwa nou ansanm ak pouvwa 1ot moun, nou kreye yon relasyon
kote tou 2 moun yo gen menm pouvwa egalego.

iv.  “Mete pouvwa nou ansanm ak pouvwa Iot moun kapab pran dives fom. Gendele,
sa mande pou nou aji, epi pou nou angaje nou, gen Iot le, sa mande pou nou ale
tout dousman, epi pou nou pasyan.”

12. Di patisipan yo mesi pou bon jan patisipasyon yo.

Not pou fasilitate a:

*  Pandan deba a (etap 11. e.), ou kapab mande moun yo pou yo pale sou ti teyat yo te jwe
anvan nan egzesis la.

*  Lénou ap distribye sitiyasyon pou yo jwe yo, eseye evite pou 2 gwoup ki chita kot a kot pa
genyen menm sitiyasyon an.

pou fotokopi

Bay sipo-Resewa SIDO

Deskripsyon sitiyasyon ak demann sip0 pou ti pyés teyat

Demann sipo Sitiyasyon 1 — Pou moun ki ap mande sipo: “Yon ti gason nan lekdl la manyen tete m
pandan pésonn pa t ap gade. Mwen bezwen ou vini ansanm avék mwen kote direkteé lekol la pou m
aldilisa”

Demann sipo Sitiyasyon 2 — Pou moun k ap mande sipo: “Mwen genyen menaj sou kote. Madanm
mwen pé pou m pa gen VIH/SIDA. Li di si m pa fe tés VIH/SIDA, | ap retounen andeyo, lakay |i,
ansanm ak timoun nou yo. Mwen bezwen fé yon tés VIH/SIDA.”

Deskripsyon Sitiyasyon 3 — Pou 2 moun: Yon gason ap mande yon ONG sipd. ONG sa a okipe zafe
vyolans anndan fanmi.

Demann sipo Sitiyasyon 3 — Pou moun ki ap mande sip0: “Mwen genyen yon zanmi ki konn bat
madanm li. Mwen di li si i enskri nan yon atelye fomasyon sou koze vyolans sou fanm, m ap enskri
ansanm avé |. Eske nou genyen yon atelye konsa?”’

Demann sipo Sitiyasyon 4 — Pou moun k ap mande sipo: “Mwen gen VIH/SIDA, epi mari mwen
abandone mwen. Mwen bezwen vin viv nan kay ansanm avék nou. M a fé kouti pou m ka fe kob, epi
m a patisipe nan depans kay la.”

Deskripsyon Sitiyasyon 5 — Pou 2 moun: Yon moun nan kominote a ap chéche sip6 pou ede li poze
pwoblém vyolans sou fanm ak koneksyon sa genyen ak VIH/SIDA nan yon reyinyon kominoteé.

Demann sipo Sitiyasyon 5 — Pou moun k ap mande sipo: “Anpil fanmi nan kominote mwen an ap
viv nan vyolans ak VIH/SIDA. Mwen vle poze pwoblém sa a nan pwochen reyinyon kominoté a, men
mwen bezwen |6t moun pou kore mwen.”

SESY@N3 3

Sip0 pou moun ki nan

pwoblem,
0SWa nan gwo

chanjman nan
lavi yo

(dezedtan)



A.Sipo nan chenn vyolans

(50 mini) sou fanm ak VIH/SIDA

Objektif

. Idantifye chenn pwoblém fanm konn sibi, kote vyolans makonnen ak VIH/SIDA.

. Idantifye posiblite pou moun ofri sipd nan chak etap chenn sa a.

Preparasyon

Kole 4 gwo féy papye ansanm pou yo fé yon gwo kare, epi kwoke li sou mi an.

° Kwoke 2 [0t gwo fey papye sou mi an.

Pote It gwo féy papye pou patisipan yo itilize (omwen 8 konsa).

Etap

1. Entwodi “SESYON 3.3 — Sipd pou moun ki nan pwoblém, oswa nan gwo chanjman nan lavi
yo” konsa:

“Nou byen kontan we w nan SASA' Vyolans kapab lakoz fanm pran enfeksyon VIH/SIDA. Yon
fanm ki genyen VIH/SIDA kapab sibi vyolans tou. Vyolans sou fanm lakdz enfeksyon VIH/
SIDA, epi VIH/SIDA lakoz vyolans sou fanm. Nan SESYON sa a, n ap egzamine kouman pou
nou bay fanm ki ap viv chenn makonnay ant vyolans ak VIH/SIDA yo sipd. N ap komanse ak
yon ti istwa. Poze san nou, epi koute byen.”

2. Litiistwa ki pi ba a:

“Ana genyen 21nan. Menaj i fe vyolans sou li. Li fé li menas souvan, epi gendele li bourade |,
lage | ate, Ié li pa sou san Ii.

Ana kdmanse sispek misye genyen ot fanm, epi misye ka gen tan trape VIH/SIDA deja. Yo te
toujou konn fe bagay san pwoteksyon, men li deside mande misye sévi ak kapot. Misye refize.
Poutét sa, manmzél kbmanse refize fé bagay ak misye, epi li eseye evite fé bagay ave I, pou
li pa trape VIH/SIDA. Malgre tout efo manmzel, misye fose li fé bagay avék li san pwoteksyon,
plizyé fwa.

Ana kdmanse pé paske li panse li ka gen tan trape VIH/SIDA nan men misye. Li pale sa ak 2
bon zanmi li nan kominote a.

Zanmi Ana yo konsole li. Sa fe yo mal pou li. Men yo youn pa konnen kote pou li ta jwenn sipd.
Tou le 3 zanmi yo konn pase anpil tan chita ansanm nan laperéz ak chagren nan ke yo.

Yon jou swa, Ana reve dokte jwenn li genyen VIH/SIDA. Nan rev la, menaj li vin konn sa, epi
misye bat li anpil. Lé je li kle, Ana santi li san sekou, epi li pa konn sa pou li fé.”

3. Angaje yon chita pale sou istwa sa a ak sou chenn vyolans sou fanm ki makonnen ak VIH/SIDA
konsa:

a. Mande patisipan yo: “Kisa menaj Ana a fé li nan komansman ti istwa a? Ki kalite vyolans
sa yo ye?”

Ranmase repons patisipan yo, epi ekri “Sibi vyolans sou fanm” anwo agoch nan gwo kare
fey papye yo.

b.  Mande patisipan yo: “Kisa Ana fé le li sispék menaj li kapab genyen VIH/SIDA?”
Ranmase repons patisipan yo, epi ekri “Eseye evite pran enfeksyon VIH/SIDA” anwo
adwat gwo kare papye a, ak yon fléch ki soti nan pawol ki agoch yo pou pwente sou pawol

ki adwat yo.

c. Mande patisipan yo: “Lé menaj Ana fose li fe bagay san pwoteksyon, kisa Ana kdmanse
pe?”

Ranmase repons patisipan yo epi ekri “Laperez poutet li panse li ka gen tan pran en-
feksyon VIH/SIDA” anba adwat sou gwo kare papye a, ak yon flech ki soti anwo pou
pwente sou pawol anba yo.

d. Mande patisipan yo: “Kisa dokté a te jwenn Ana genyen nan rev Ana te fé a?”

Ranmase repons patisipan yo, epi ekri “Viv ak VIH/SIDA” anba agoch sou gwo kare papye
a, ak yon flech ki soti nan pawdl anba adwat yo pou pwente sou pawol anba agoch yo.

e. Mande patisipan yo: “Nan rév la, ki sa ki te pase le menaj Ana vin aprann manmzél gen
VIH/SIDA?”

Ranmase repons patisipan yo, epi ajoute yon dénye flech ki soti nan “Viv ak VIH/SIDA”
pou pwente sou “Sibi vyolans sou fanm”

4. Esplike patisipan yo, malgre sitiyasyon sa a se yon rév, genyen plizanplis fanm ki ap viv li dejouanjou. Bay
papye a tit: “Chenn kote vyolans sou fanm makonnen ak VIH/SIDA.”

5. Fé patisipan yo sonje: “Malgre nou rankontre sitiyasyon sa a souvan, se pa sél jan moun konn viv makonnay ki
genyen ant vyolans sou fanm ak VIH/SIDA.”

6. Mande patisipan yo fe 4 gwoup. Fé yo konte tét yo sot nan 1 rive sou 4, jiskaske chak moun genyen yon
nimewo, epi y ap fé ekip ak 16t moun ki gen menm nimewo.

7. Bay chak gwoup yon etap nan chenn nan, kidonk youn nan 4 fraz ki sou gwo kare papye a. Mande chak gwoup
pou yo prepare yon prezantasyon kote y ap esplike nan men ki moun yon fi ki nan etap sa a ta kapab jwenn bon
sipd, epi kijan moun sa yo ta ka bay fi a sipd sa a.

8. Bay chak gwoup 2 gwo féy papye ak yon maké. Bay gwoup yo 10 minit pou yo prepare prezantasyon yo.

9. Apre 10 minit fin pase, rasanble tout moun, f& yo chita nan yon wonn, epi komanse prezantasyon an.

10. Pandan chak gwoup ap fé prezantasyon yo, si sa nesese, poze yo kesyon pou ede yo pote yon diplis sou sa 'y
ap prezante a.

11. Retounen sou ti istwa a. Fe patisipan yo sonje kijan fi a ak zanmi li yo te pase anpil tan chita ansanm, nan
laperéz ak chagren nan ke yo.

12. Atire atansyon patisipan yo sou papye gwoup yo ekri pou prezantasyon yo. Montre yo jan moun kapab jwenn
sipd nan chak etap nan chenn nan. Fé yo wé sa pi bon pase pou yo ta rete chita nan laperéz ak chagren
nan ke yo.

13. Fé yon rezime egzesis la. Apiye sou pwen sa yo:

a.  “Yon moun ki bezwen sipd genyen pouvwa pou li mande sipo. Men anpil moun pa chéche sipd, paske yo
pa konnen li disponib, oswa tet yo sitélman chaje, yo pa sonje si te genyen bagay konsa.”

b.  “Esplike patisipan yo nou kapab mete pouvwa nou ansanm ak pouvwa lot moun pou ede youn ak 10t wé ki
posibilite sipo ki egziste, epi ede youn ak Iot jwenn sipo sa a.”

Not pou fasilitaté a

*  Pou gwoup pwofesyonél yo, fé yo pale sou jan divés metye yo kapab konekte ak l6t metye ki espesyalize nan
ofri sipo yo, ni ak lide ki fé sa tou (egzanp dokte, enfimye, ajan sante, avoka, lidé kominote, moun ki fé ka-
wonnseling, anplwaye ONG, lidé politik, lide legliz, grandét nan kominote yo, elatriye).

B.Pa jije, pa sitire

(70 minit)

Objektif

e Analize diferans nan jan fanm ak gason konn mande sipo.
e  Pratike teknik pou ofri sipd bay gason k ap eseye chanje konpdtman yo.

Preparasyon

Kwoke yon gwo féy papye sou mi an, epi ekri fraz ki endike nan Etap 1 yo (depi a. jiska f.) sou
papye a.
e  Kwoke 3 10t gwo fey papye sou mi an.

o F¢é 2 fotokopi paj ki genyen ti istwa “sipd pou gason ki ap chanje” ki anba enstriksyon egzésis
sa a, epi dekoupe chak istwa apa, dekwa pou ou genyen 2 kopi nan chak.

Etap

1. Pou ou angaje deba a, mande patisipan yo:
a. “Nan kominote nou an, ki kalite sipo fanm chéche?”
b.  “Ki kalite sipo gason chéche?”
c. ‘“Eske fiyo aléz Ié yo bezwen mande sipo? Kijan yo santi yo Ié konsa?”
d. “Eske gason yo aléz lé yo bezwen mande sipo? Kijan yo santi yo lé konsa?”
e.  “Kimoun fi yo konn plis mande sipd an jeneral? Poukisa?”
f. “Ki moun gason yo plis mande sipo an jeneral? Poukisa?”
2. Feé yon rezime konsa:

a.  “Tout moun pa mande sipd menm jan, yo pa aksepte sipd menm jan, ni yo pa ofri sipo
menm jan.”

b.  “An gwo, fanm gen fason pa yo nan koze chéche sipo, e gason gen fason pa yo, ki pa
menm jan.”

3. Esplike: “Nan egzesis anvan yo, nou te pale sou jan pou nou ofti sipd bay fanm ki ap sibi
vyolans, oswa ki gen VIH/SIDA. Nan egzésis sa a, nou pral gade kijan nou kapab ofri sipo bay
gason ki ap eseye chanje, ki ap eseye pa sévi ak vyolans, epi ekilibre pouvwa nan relasyon yo
ak fanm. Nou pral tande 6 ti istwa kote yon gason ki ap eseye chanje ap pale ak yon lot moun.
Pandan n ap tande istwa sa yo, reflechi sou pawdl moun sa a ki ap pale ak gason ki ap eseye
chanje a.”

10.

11.

Li ti istwa 1 an. Nan fen istwa a, mande patisipan yo: “Kisa nou panse sou pawol moun ki ap
pale ak gason ki ap fé vyolans lan?”

Fé menm bagay la pou istwa 2 a.

Esplike, nan chak ti istwa, yo kapab rele kalite pawdl moun ki ap pale ak gason an, swa JIJE,
swa SITIRE. Jije, se I& ou blame moun nan, epi ou eseye fe li santi li wont, olye ou kritike
aksyon li selman. Sitire, se Ié ou montre ou dako ak sa li fé a, epi ou plis eseye rete byen ave |,
olye ou montre li li dwe pran responsablite zak li yo.

Make ‘JIJE” sou youn nan gwo fey papye yo, epi “SITIRE” sou yon lot.

Mande gwoup la: “Anba ki tit nou t ap mete ti istwa 1 an, epi anba ki tit nou t ap mete ti istwa 2
a.”Kole téks ti istwa yo anba tit ki koresponn avék yo a.

Mande 4 patisipan pou yo li 4 16t ti istwa yo, youn pa youn. Apre chak ti istwa, mande gwoup
la anba ki tit yo kwé yo ta mete li. Fé yo fé ti deba sou rezon yo. L& gwoup la rive jwenn yon
antant, kole teks ti istwa a sou féy papye ki koresponn nan. Ofireyamezi yo ap pale, fé yo we
dives eleman jije ak sitire nan chak istwa.

Kontinye egzesis la konsa:

a. Esplike: “Lé n ap bay gason ki ap sevi ak vyolans sipd, ni jije yo, ni sitire yo p ap ede yo
reyalize yon chanjman pozitif.”

b. Mande patisipan yo: “Ebyen kijan nou ta dwe bay sip6 a?”

c. Ekri "RESPONSABLITE” sou dénye gwo féy papye a, epi di patisipan yo: “Lé nou bay yon
gason ki fé vyolans sou fanm sipd, nou dwe fé li pran responsablite li pou zak Ii.”

Mande patisipan yo: “Kisa sa vle di: fé li pran responsablite li pou zak 1i?” (Sa vle di nou dwe
montre aklé zak li a inakseptab, men san nou pa bezwen jije, oswa blame li.) Fé yon ti deba
Sou sa.

12.

13.

14,

15.

16.

17.

18.

19.

Mande patisipan yo fome 6 gwoup. Fé yo konte tét yo sot sou 1 rive sou 6 jiskaske chak
moun gen nimewo pa yo, epi y ap fe ekip ak moun ki genyen menm nimewo.

Esplike: “M ap bay chak gwoup youn nan istwa nou fék sot li yo. Dapre istwa gwoup pa

w la, nou pral kreye yon ti pyés teyat ki montre kijan nou kapab ofri sipo bay gason ki fé
vyolans sou fanm, pandan nou fé yo pran responsablite pou zak vyolans yo komét. Nou gen
5 minit pou nou fé sa.”

Distribye yon ti istwa bay chak gwoup (kite premye seri istwa ki kole sou papye a kote yo
ye, epi distribye 2zyém seri ou te dekoupe yo.) Mande gwoup yo pou yo kreye ti pyes
teyat yo.

Atansyon: Pou ti istwa 5 lan, veye pou Mari pa mete tét li an danje nan ti pyés la. Fé ti
gwoup la pale sou sa pandan yo ap kreye ti pyés yo a.

Fé gwoup yo konnen I& rete 1 minit pou yo fini.

Lé tan an fin pase, di “kanpe la!” epi fé patisipan yo fé yon wonn.

Mande chak gwoup pou yo jwe pyés yo a. Apre chak pyés, angaje yon deba ak kesyon pi
ba yo:

a. “Eske nou panse sa a se te yon bon mwayen pou nou bay sipo?”

b. “Eske moun ki ap bay sipo a te fé gason an sonje li dwe pran responsablite Ii pou zak li
yo?”

c. ‘Kisa yo te byen fé?”

d. ‘Kisa yo te ka fé pi byen?”

Fé rezime pwen prensipal yo konsa:

a. “Ofrisipd bay moun ki nan pwoblém, ak moun ki ap eseye chanje, se yon bon fason
nou kapab mete pouvwa nou ansanm ak pouvwa Iot moun.”

b.  “Antanke moun ki ap bay sipo, nou kapab sévi ak pawol, oubyen ak jan nou kenbe ko
nou, pou nou ranfdse pouvwa moun ki ap chéche sipd a, olye pou nou ta kraze Ii.”

c.  “Nan koze chéche sipo, konpdtman fanm ak konpdtman gason konn pa menm.”

d. “Linomal epi li nesesé pou nou egzije gason pou yo pran responsablite yo pou vyolans
yo fé lé n ap ba yo sipo. Sonje byen: ou vie ranfose kapasite gason an genyen pou i
chanje, men ou pa vle ranfose vyolans li fe a.”

Di patisipan yo mesi pou bon jan patisipasyon yo.

Pou fotokopi

SlpO pou gason Ki ap ChanJ

Tiistwa

Tiistwa 1 (Sitire):

Alann konn bat madanm li. Pol se yon zanmi Alann. POl weé madanm Alann genyen blesi ak
mak kou sou ko li apre Alann te fin bat li. Pol ak Alann ap pale. Pol di: “A, alékile medam yo
telman vin frekan, mwen konprann poukisa ou oblije bat madanm ou pafwa.” Alann di, “Wi,
manmzél ap ban m anpil pwoblem semén sa a, li pa janm vle fé sa mwen dili fé a.” Pol di:
“Mwen konprann, men fé yon ti bese sou fos ou pou li ka pa blese konsa.”

Tiistwa 2 (Jije):

Sam ansanm ak madanm li nan maryaj Jinyd, yon zanmi li. Madanm li bite, epi li kraze yon
ve apre li sot pran manje sou tab la. Sam rele sou madanm li byen fo devan tout moun. Sa fé
Jinyo fache ak Sam. Li rale Sam sou kote, epi li pale di avék li. Jinyd di Sam: “Ou twd bourik
monche! Ou pa yon bon mari menm! Poukisa ou fé madanm ou abi sa a? Sim te ou

m ta wont!”

Tiistwa 3 (Sitire):

Joj enterese nan yon ti vwazin li ki genyen 16 zan. Li renmen wé | souvan, epi li konn ba i i
kado. Kounye a li santi li vle fé bagay ak vwazin nan, epi li panse li merite sa, apre tout sa li te
bay fi a. Men li aprann yon gason pa gen dwa fé bagay ak yon jén fi ki poko gen 18 tan. Joj al
mande Wilsonn konsey. Wilsonn se yon grandet nan kominote a. Wilsonn di li: “Mwen konnen
sa pa fasil séjousi. Ti medam yo toujou pote rad seksi sou yo. Nan tan pa m, bagay yo pat
konsa. Li pa fasil pou yon moun reziste, men li ta bon si ou ta eseye reziste kanmenm.”

Tiistwa 4 (Sitire):

Djonni al wé zanmi li Aleks pou li esplike li li fose menaj li f& bagay avek li. Li di Aleks menaj
liatap kriye depi 1& yo t ap fé bagay, epi li kontinye kriye annapre, men omwen kounye a, li
kapab di ot nég yo li se yon gason tout bon. Aleks di li konprann sa. Li dili, fi pa konn sa yo
vle, & yo fin mete w sou sa, yo pa vle ankd, epi yo tonbe kriye. Ou pa konn sa pou w fé.”

Tiistwa 5 (Jije):

Mari tande vwazen li an ap bat madanm li. Madanm nan ap rele anmwe, epi | ap soufri. Mari
pa ka sipote anko. Li kouri al kay vwazen an. Li frape nan pot la, epi li egzije misye pou li ouvri
pou li. L& li fin antre, li rele sou mari a. Li di li: “Ou pa manke move moun! Y& mwen we w ak
yon lot fi, epi I& w antre lakay ou, ou tonbe bat madanm ou. Ou se yon wont pou kominote a!”

Tiistwa 6 (Jije):

Pyé gen 18 tan. Li poko janm sévi ak kapot Ie | ap fé bagay. Apre yon aktivite nan lekol li

a sou koze VIH/SIDA ak pwoteksyon nan fé bagay, li deside ale nan yon sant sante pou i
mande kapot. Pye esplike enfimyé a li toujou fé bagay san pwoteksyon, men kounye a li vie
eseye sevi ak kapot. Enfimye a fache poutét li deja nan fé bagay nan laj li. Met sou sa, li rele
sou li. Li di li: “Ou se yon peché. Gen anpil chans pou ou gen tan trape VIH/SIDA!”

Sekirite nan relasyon

ak [0t moun

(Nou pa oblije fé egzésis sa a si nou pa santi li nesese, oubyen si nou pa gen tan) (si gen tan - 30 minit)

Objektif
° Egzamine sa ki vini ak relasyon kote moun pa santi yo an sekirite.
° Konprann lyen ki egziste ant sekirite nan relasyon ak nesesite pou

nou “mete pouvwa nou ak pouvwa l6t moun”.

Preparasyon

° Kwoke 2 gwo fey papye sou mi an.

Etap

1. Esplike patisipan yo, nan sesyon sa a, nou pral kontinye gade kisa sa vle di pou nou
“mete pouvwa nou ansanm ak pouvwa ot moun.”

2. Esplike patisipan yo, y ap fé yon ti egzésis memwa pou komanse.

3. Mande patisipan yo pou yo fenmen je yo. L& je tout moun fenmen, li téks pi ba a pou patisipan
y0; sonje pou kanpe yon ti moman le ou we li make “(poz)”:

“Mwen vle nou sonje yon le nou te gen yon relasyon ak yon moun kote nou te santi nou te an
sekirite, kidonk moun sa a pa t reprezante okenn danje pou nou, epi nou te santi nou alez net
avé l. (pdz) Moun sa a te kapab manman w, oswa papa w, oswa yon lot fanmi, madanm ou, mari
w, menaj ou tou... (poz) Kélkeswa relasyon nou chwazi a, chwazi yon relasyon kote nou te santi
nou an sekirite nét. (poz) Gen dwa se yon bagay ki te fét lontan, oswa ou ladan n jiskaprezan.
Nan tét ou, repase souvni sa ou te viv ansanm ak moun sa a. (p0z) Sonje kisa ki te fé nou santi
nou te an sekirite ak moun sa a. Kijan moun sa a te ye? (poz) Kisa i te fe pou li te fé nou santi
nou aléz e an sekirite? (poz) Kijan nou te santi nou nan moman sa yo? (poz) E 1ot moun nan?
(poz) Eseye sonje tout ti detay. Kenbe je nou fenmen, epi sonje sitiyasyon sa yo an silans.”

Kite patisipan yo chita an silans pandan 1 minit. Apre sa, mande yo pou yo ouve je yo.

4. Mande patisipan yo: “Kijan nou te santi nou nan relasyon kote nou te an sekirite a?” Make tout
repons yo sou youn nan gwo fey papye yo. (Men kék repons patisipan yo kapab bay: yo respekte
m, mwen te santi m solid, mwen te gen pouvwa oswa f0s, yo te renmen m, yo te tande m, ke m
te poze, mwen te kontan, elatriye).

5. Esplike yo: “Kounye a, nou pral fé menm egzésis la, men n ap sonje yon relasyon ak yon moun
kote nou pa t santi nou te an sekirite menm, kidonk, nou te santi moun sa a te reprezante yon
danje pou nou, nou santi li ta kapab fé nou mal anpil, nenpot Ié. Pandan m ap li enstriksyon yo,
eseye sonje moman sa yo nan tét nou.” Mande tout patisipan yo pou yo fémen je yo. Apre sa, li
teks pi ba a:

“Tanpri, eseye sonje yon moman kote nou pa t santi nou te an sekirite nan yon relasyon
ak yon moun. (poz) Moun sa a te kapab manman w, oswa papa w, oswa yon Iot fanmi,
madanm ou, mari w, menaj ou tou... (poz) Kelkeswa relasyon nou chwazi a, chwazi yon
relasyon kote nou te santi nou an danje, egal nou pa t fin aléz ak moun nan. (poz) Gen
dwa se yon bagay ki te fét lontan, oswa ou ladan n jiskaprezan. Nan tét ou, repase souvni
ou te viv ansanm ak moun sa a. (poz) Sonje kisa ki te fé nou santi nou te an danje ak
moun sa a. Kijan moun sa a te ye? (poz) Kisa li te fé pou li te fé nou santi nou pa t aléz?
(poz) Kijan nou te santi nou nan moman sa yo? Ki lide ki te nan tét nou? (poz) E lot moun
nan? (poz) Eseye sonje tout ti detay. Kenbe je nou fenmen, epi sonje sitiyasyon sa yo an
silans.”

Kite patisipan yo chita an silans pandan yon 1 minit. Apre sa mande yo pou yo ouvti je yo.

6. Mande patisipan yo: “Kijan nou te santi nou nan relasyon kote nou pa te santi nou an
sekirite a?” Ekri tout repons yo sou yon 10t gwo féy papye. (Men kék nan repons patisipan
yo kapab bay: mwen te pé, yo pa t respekte m, mwen te santi m féb, ké m kase, estrés,
presyon, kraponnen, tristes, elatriye).

7. Esplike yo: “Nou pral fé 5 gwoup. Chak gwoup ap genyen yon kesyon diferan sou koze
sekirite nan relasyon ak 1ot moun. Nou pral fé ti deba sou kesyon an anndan ti gwoup la,
epi n ap prepare nou pou nou prezante refleksyon nou devan tout 16t moun yo
apre 8 minit.”

8. Mande patisipan yo pou yo fome 5 gwoup. Fé yo konte tét yo sot sou 1 rive sou 5, jiskaske
chak moun gen yon nimewo, epi y a fé ekip ak 10t moun ki gen menm nimewo a.

9. Bay chak gwoup youn nan kesyon pi ba yo:
Gwoup 1: “Ki avantaj ki genyen nan yon relasyon kote moun yo santi yo an sekirite?”
Gwoup 2: “Ki konsekans ki kapab rive nan yon relasyon kote pa gen sekirite?”

Gwoup 3: “Eske yon moun kapab pwoteje tét li komsadwa I& i ap f& bagay, nan yon
relasyon kote li pa an sekirite?”

Gwoup 4: “Ki eleman oswa karakteristik yon relasyon kote genyen bon jan sekirite?”
Gwoup 5: “Ki eleman oswa karakteristik yon relasyon kote pa genyen sekirite?”

10. Fé patisipan yo konnen I& yo rete yon minit pou yo fini, epi fé yo kanpe deba yo 1é tan an
fin pase.

11. Fé patisipan yo prezante lide yo devan tout moun. Pran kesyon patisipan yo ak lide yo apre
chak prezantasyon.

12. Rezime egzésis la konsa:

a.  “Sinou santi nou an sekirite depann sou plizye bagay an menm tan. Se tout eleman
sitiyasyon nou ladann nan ki fé nou santi nou an sekirite. Se konsa li ye nan kominote
kote n ap viv la, epi sitou nan relasyon nou genyen ak moun ki pwoch nou.”

b.  “Sekirite nan yon relasyon, se lé nou santi nou jwenn bon jan respé ak lanmou nan
men 10t moun nan. Se lé nou gen konfyans 10t moun nan pa pral chéche fé nou mal,
oswa fé nou t0.”

c. “Santiman sekirite se yon bagay ki nesese pou yon relasyon kapab djanm, kote tou 2
moun yo santi yo aléz nét.”

d.  “Nan yon relasyon kote nou pa santi nou an sekirite, i ka difisil anpil pou nou pwoteje
tét nou Ié n ap fé bagay, paske mete kapdt pa sifi pou sa. Pou nou santi nou byen
pwoteje Ié n ap fé bagay, nou bezwen santi nou gen konfyans nan lot moun nan, e
nou konnen | ap respekte nou, epi li ap pwoteje nou nan moman kote nou pi frajil.”

e.  “Sinou santi nou an sekirite nan kominote nou an, sa ap komanse depi anndan
lakay nou. Lé genyen sekirite, genyen posiblite pou nou jwenn lasante, richés ak ké
kontan.”

. “Se selman lé pouvwa fanm ak pouvwa gason ekilibre egal-ego, kapab genyen
posibilite sekirite nan relasyon ant fanm ak gason. Lé pa genyen sekirite nan relasyon
ant fanm ak gason, se distribisyon pouvwa degrenngoch ant yo ki lakoz.”

g.  “Se pa tout relasyon ki genyen sekirite ladan yo. Men nou tout genyen pouvwa pou
nou pote chanjman nan sitiyasyon sa a, nan pwop lavi nou, epi nan youn ede Iot.”

A.Kole zepol ak lot aktivis

(30 minit)
Objektif

. Fé eksperyans difikilte ak posiblite ki genyen le aktivis ap kole zepol.

Preparasyon

o W ap bezwen 6 fey papye blan.

Etap

1. Entwodui “SESYON 3.4 — Bay sipo pou moun ki ap bay 16t moun sip6” konsa:

“Nou byen kontan wé w nan SASA! Nan SESYON anvan yo, nou te chita sou jan pou nou
bay sipd nou ak moun ki nan pwoblém, oswa moun ki ap eseye chanje konpotman yo. Nan
SESYON sa a, nou pral gade jan pou nou mete pouvwa nou ak pouvwa 1ot moun ki konn
apiye chanjman piblikman, sitou nan koze makonnay ant vyolans sou fanm ak VIH/SIDA.”

2. Esplike patisipan yo: “Le aktivis ap travay ansanm, yo nan wol ni moun ki ap bay sipd, ni
moun ki ap chéche sipd an menm tan. Youn offri I0t sipo, epi youn bezwen sipd nan men Iot.
Kounye a, nou pral jwe yon jwét kote tout moun ap nan pozisyon pou yo bay lot moun sipo,
pandan yo ap chéche sipd nan men lot moun. ”

[=]

3. Separe gwoup la an 2 ekip. Mande ekip yo kanpe bd yon mi nan sal la. Tou 2 ekip yo ap
kanpe bd menm mi an, men yo ap plase yon jan pou yo separe an 2 gwoup.

(]

OOODUD

4. Esplike regleman jwét la:
a.  “Chak ekip pral resevwa 3 féy papye.”

b.  “Objektif jwét la, se pou tout manm yon ekip rive deplase soti nan mi kote yo ye a, pou
rive nan mi ki lot bo sal la, men moun pa gen dwa mache ate a dirékteman. Pou nou
deplase, nou dwe respekte 3 regleman de baz sa yo:”

OOOOODQO

i.  Nou ka pile té a sélman si n ap mache sou fey papye.

ii. ~ Moun ki gen tan rive nan Iot mi anfas la genyen dwa retounen al ede lot manm
ekip i yo nenpot jan li kapab.

iii. ~ Siyon moun manke respekte regleman sa yo, li dwe rekomanse a zewo depi
nan mi kote li te soti a.”

c.  “Nan komansman jwet la, tout manm tou 2 ekip yo dwe ap manyen mi a. Jwet la ap fini le
tout manm yon ekip ap manyen lot mi anfas la. Sel jan yon moun otorize lage mi an, se
nan respé regleman yo. Premye ekip ki rive mennen tout manm li yo nan lot mi an, se li
ki genyen.”

d.  “Yon moun nan chak ekip ap sévi kom jij pou 10t ekip la, epi veye si yo respekte
regleman yo.”

Bay chak ekip 3 féy papye.

Fé patisipan yo konnen yo genyen 5 minit pou yo prepare estrateji yo. Fé yo konnen lé yo
rete 2 minit ak lé yo rete yon minit pou preparasyon an fini. Le tan an fin pase, fé yo kanpe
preparasyon an.”

Mande tout moun nan 2 ekip yo pou yo manyen mi an anvan ou ba yo siyal pou yo kdmanse.
Fé yo komanse jwet la.

Nan fen jwet la, fé ekip ki genyen an konpliman.

Mande patisipan yo pou yo chita nan yon wonn pou yon deba.

Fasilite deba a ak kesyon sa yo:

a. ‘“Kijan sa te ye le nou t ap prepare estrateji ekip la anvan jwet la te komanse.
Kisa ki te pase?”

b.  “Kijan sa te ye pandan nou t ap eseye rive nan Iot mi an? Kisa ki te pase? Kijan nou te
santi nou?”

c.  “Kikalite sipo youn te bay lot?”
d.  “Kijan nou te santi nou Ié nou te bezwen sipd nan men 1ot moun?”
e. “Kijan nou te santi nou Ié nou t ap bay yon 16t moun sip0?”

f. “Lé nou we Iot moun ap kole zepdl, epi yo rive akonpli yon bél bagay, ki kalite enspirasyon
ak ankourajman, oswa defi nou jwenn nan sa?”

Mande yo: “Kisa nou te aprann nan egzesis sa a sou jan nou santi nou lé nou mete pouvwa
nou ansanm ak pouvwa Iot moun?”

Fé rezime egzésis la. Apiye sou pwen sa yo:

a. ‘Lé nou mete pouvwa nou ansanm ak pouvwa 1ot moun, nou kapab reyalize bagay ki pi
gran pase sa nou ka fe pou kont nou.”

b.  “Kom aktivis, nou gen plis pouvwa le nou kole zepol pase lé nou rete pou kont nou.”

c. ‘Lé nap travay ak Iot moun, oswa le nou anba presyon, nou kapab gen tandans sévi ak
pouvwa nou sou lot moun yo, olye pou nou ta mete pouvwa nou ansanm ak pouvwa Iot
yo. Fok nou fé atansyon ak sa.”

d. ‘“Lé nap travay ak Iot moun, oswa le nou anba presyon, li enpdtan pou nou teke fren nou
tanzantan, pou nou veye pou wé si tout moun nan yon pozisyon kote yo gen pouvwa. Fok
nou fé atansyon a sa tou.”

e. “Anpil fwa, nan travay ak ot aktivis, n ap nan sitiyasyon ki ap mande anpil
kowodinasyon, epi pa gen anpil tan, tankou lé n ap dganize evenman kominoté pa
egzanp. Se nan moman sa yo menm, Kote nou anba gwo presyon, nou dwe sonje pou
nou aji nan menm sans ak pawol nou, pou nou péméet youn ak 10t genyen
menm pouvwa.”

f. “Le aktivis yo kole zepdl youn ak Iot pou yo mete pouvwa yo ansanm, epi yo travay
ansanm, yo kapab ogmante rezilta travay yo ap fe pou anpeche vyolans sou fanm
ak VIH/SIDA.”

Not pou fasilitate a:

* Nanjwet la, nou kapab aksepte nenpot metdd moun yo ta chwazi pou yo soti nan yon mi
pou ale nan 16t mi an, depi tout moun respekte regleman yo.

*  Sikous la pran plis pase 10 minit, ou kapab deside kanpe li, epi pase nan deba a.

B. Pouvwa obsevate

(90 minit)

Objektif

. Konprann poukisa li enpdtan pou nou bay aktivis sipo.
. Analize rezistans kont chanjman, epi we kijan pou nou venk rezistans nan kominote a.
. Fé pratik bay aktivis sipo.

Preparasyon

. Prepare 3 gwo fey papye, epi kole yo sou mi an.

. Fé fotokopi paj “Ti pyés teyat sou pouvwa obsévaté” ki nan fen enstriksyon egzesis sa
a, epi dekoupe chak senaryo apa.

Etap

1. Esplike patisipan yo: “Nan pwosesis SASA/ a, nou aprann fonksyone antanke aktivis. Aktivis
se moun ki pase alaksyon, moun ki eseye pote chanjman kote yo we enijistis. Nan faz
Komanse a, nou te prepare tét nou pou nou te ka kdmanse trete pwoblém dezekilib pouvwa
ant fanm ak gason. Nan faz Konsyantizasyon an, wol aktivis nou se te pale sou vyolans sou
fanm, epi sou VIH/SIDA. Nan faz Sipo6 a, nou aprann kijan pou nou bay bon jan sipo efikas,
ni pou moun ki nan pwoblem, ni pou moun ki ap eseye chanje konpotman yo. Men sa pa
dwe rete la. Nou bezwen mete pouvwa nou ansanm ak pouvwa I6t moun ki ap pale sou
koze sa yo nan fanmi nou, ak nan kominote nou an tou.”

2. Mande: “Kisa nou panse ki fé moun pé, oubyen ki bloke yo, le yo ta vle pale sou pwoblem
sa yo nan kominote a? Kisa ki anpeche moun vin aktivis?” Make repons patisipan yo sou
youn nan gwo fey papye yo.

3. Mande: “Poukisa li enpotan pou nou bay aktivis sipd?” Make repons yo sou yon |0t gwo féy
papye ki sou mi an.

4. Esplike: “Nan egzesis sa a, nou pral fé pratik sou jan nou kapab bay aktivis yo sipo nan
kominote a. Nou pral idantifye baryeé ki pi kouran yo, epi nou pral eseye deviope kapasite
nou pou nou kraze baryé sa yo. Ap genyen 5 gwoup. Chak gwoup pral kreye yon ti pyés
teyat ki baze sou yon senaryo y ap resevwa. Pyés teyat la pa ta dwe pran plis pase 5 minit.
N ap gen 10 minit pou nou prepare nou pou sa.”

5. Mande patisipan yo fé 5 gwoup. Fé yo konte tet yo soti sou 1 rive sou 5, jiskaske chak
moun genyen yon nimewo, epi y a ap fé ekip ak moun ki genyen menm nimewo.

6. Bay chak gwoup youn nan senaryo ou te dekoupe yo.

7. Fé patisipan yo konnen le yo rete 1 minit. Di *kanpe la!” & tan an fin pase.

8.  Envite gwoup yo pou yo vin jwe ti pyés teyat yo a.

9. Apre yo fin jwe tout ti pyés teyat yo, angaje yon deba ak kesyon sa yo:
a. ‘Kisa nou te aprann nan ti pyes teyat yo?”
b.  “Kijan nou te santi nou nan wol aktivis la?”
c.  “Kijan nou te santi nou nan wol moun ki ap bay sipd a?”

d.  “Kijan nou te santi nou nan wol moun ki kont chanjman nan kominote a, epi ki ap
meprize, oswa joure aktivis yo pou sa?”

e.  “Kiyes ki te genyen pouvwa nan sitiyasyon sa yo?”
f. “Kisa nou aprann sou kesyon pouvwa, ak enpotans li genyen nan koze bay sipd?”

g.  “Poukisa li enpotan anpil pou nou bay aktivis yo sipo?”

10. Brase lide: “Ki kalite sip0 pratik nou kapab bay aktivis yo?” Make repons patisipan yo sou
yon gwo fey papye.

11. Fé rezime egzésis la. Apiye sou pwen sa yo:

“Sa mande anpil eneji ak kouraj pou yon moun bay sipd, men sa ka yon gwo

a.
eksperyans pou Ii.”

b.  “Antanke aktivis, li itil pou nou jwenn sipo nan men lot moun anvan nou menm nou al
bay sipd pou moun ki nan pwoblém, oswa ki vle fé yon chanjman nan lavi yo.”

c.  “Lé nou nan pozisyon obsevaté, aksyon nou kapab fé yon gwo diferans lé yon moun

ap eseye bay sipo yon lot moun ki sibi vyolans, oswa bay sipd pou moun ki genyen
VIH/SIDA. Kit nou pase aktivis la nan betiz, kit nou pa di anyen, oswa nou ba i sipd pa

nou, sa ap genyen gwo enfliyans sou rezilta a.”

X
o0

Senaryo 1

Yon fi tande vwazen li ap bat madanm li, epi | ap di
madanm nan li pral pran yon 16t fanm. Anpil 16t moun
nan katye a tande bri vyolans lan tou. Li deside al pale
ak lidé kominote a sou sa. Plizyé moun nan kominote
a joure li pou sa. Yo di li sa se yon bagay prive, sa pa
gade li. Yon 10t fi deside apiye |i.

Senaryo 2

Yo poze pwoblém VIH/SIDA nan yon reyinyon
kominote. Yon gason di VIH/SIDA ap ogmante paske
fanm vin pi dezod alékile. Yon gason ki gen VIH/SIDA
deside pale. Li di: “Sa pa itil anyen le nou blame moun,
kit se fi, kit se gason”. Li rakonte istwa pa li, kote li te
genyen plizyé fanm, epi jan sa te pote maladi a nan
fanmi li. K&k moun nan kominote a rele chalbari déyé
li. Kék lot grenn apiye |i.

Senaryo 3

Yon fi deside pale sou vyolans sou fanm ak VIH/SIDA
nan rankont gwoup fanm li an. Li esplike enpotans
bay ak mande sip0 lé moun genyen pwoblem. Li ta
renmen pou relasyon ant fanm ak gason nan kominote
a ta genyen mwens vyolans ladan yo. Pandan rankont
lan, yon zanmi li nan gwoup la apiye li. Lot medam yo
sélman rete ap gade li, san yo pa di anyen.

SASA!

—
An n anpeche vyolans sou fanm ak enfeksyon VIH

Pou fotokopi

Senaryo 4

Yon jenn gason we yon pwofese lekol k ap fé
tizonnay seksyél sou kék ti jen fi. Li konnen medam
yo pe. Gen [0t ti gason ki antre nan sa, epiyorilé
pwofesé a fé blag sou medam yo. Jenn gason an
deside leve kanpe pou li denonse zak sa yo. Lot
elév pase | nan rizib, epi tout moun di li, | ap bay
pwoblém. Yon moun apiye li.

oo ¢

Senaryo 5 0 '

> o @ 9o . ‘
Yon fanm remake nyes li ap resevwa kado, epi B N N )
sanble manmzel konn jwenn kob tou. Genyon gason  , ! o XY
ki byen ak fanmi an ki vini we yo souvan depi kék .
tan. Matant lan wé misye konn aji ak nyés li a yon jan ceo O
deplase. Li konvoke tout fanmi an pou yo pale sou ‘o0 0
sa. Anpil moun nan fanmi an pa kwe li. Genyenkidi e« @ @ ®
se jalouzi | ap fé. Yon moun apiye Ii. ° ®

e o ©

Revizyon: Mete pouvwa nou

ansanm ak pouvwa lot moun

(Nou pa oblije fé egzésis sa a si nou pa santi li nesese, oubyen si nou pa gen tan) (1 0 minit)

Objektif

o Revize lide “mete pouvwa nou ansanm ak pouvwa It moun”.

Preparasyon

o Ekritit “Pouvwa avek” sou yon gwo féy papye, epi kole li sou mi an.

Etap

1. Mande patisipan yo chita nan yon gwo sek.
2. Fé revizyon lide enpotan nan Fomasyon faz Sipo a ak kesyon ki pi ba yo, kom gid:
a. ‘Kisa sa vle di pou nou mete pouvwa nou ansanm ak pouvwa lot moun?”

b.  “Ki moun nou kapab bay sipo nou? (Repons: fanm ki fé eksperyans vyolans oswa VIH/SIDA,
gason ki ap eseye chanje konpotman yo, fanm ak gason ki ap eseye ekilibre pouvwa yo egal-ego,
epi aktivis.)

c.  “Poukisa li enpdtan anpil pou nou mete pouvwa nou ansanm ak pouvwa lot moun?”

3. Mande patisipan yo: “Reflechi sou bagay ki pi enpdtan nou aprann sou koze mete pouvwa nou ansanm
ak pouvwa Iot moun, epi pataje yo ak gwoup la.” Make repons yo sou gwo fey papye a.

4, Fe yon rezime konsa: ‘“Li enpdtan pou nou mete pouvwa nou ansanm ak pouvwa Iot moun pou nou ka
anpeche vyolans sou fanm ak VIH/SIDA. Lé nou kole zepdl sa pémét lawont ak move non vin diminye,
epi li vin pi fasil pou nou bay moun sipo. Sipo a enpotan anpil pou moun ki ap eseye fé chanjman pozitif
nan lavi yo. Nou tout bezwen sipo, epitou nou tout kapab bay sipd. Sa nan men nou! Nou kapab mete
pouvwa nou tout ansanm pou nou pote plis lasante, lape ak lajwa anndan kay nan kominote nou yo!”

5. Fe tout moun konpliman pou patisipasyon yo. F& yo konnen ou kwe nan yo, ou kwé yo ap vin maton
kom aktivis ki ap bay moun sipd pou chanjman pozitif.

Si w bezwen plis ranséyman sou SASA, kontakte nou:

Repanse Pouvwa (509) 3617 1815  annanpechevyolans @ gmail.com ¢ Beyond Borders (011) 202 686 2088 * www.beyondborders.net SASA/
Pou vésyon orijinal SASA’ ann Angle: www.raisingvoices.org/sasa .
Téks sa a, se yon adaptasyon vésyon orijinal SASA/ Raising Voices ak ilistrasyon atis Marco Tibasima. Se yon ekip Repanse — —
Pouvwa/Beyond Borders avek atis Chevelin Pierre plis grafis EducaVision ki reyalize adaptasyon an pou Ayiti.

An n anpeche vyolans sou fanm ak enfeksyon VIH



